
Dhuna ekstreme ndaj grave dhe vajzave 2024

Vrasjet dhe Femicidi 2021-2024

Në mars 2024, Avokati i Popullit, në bashkëpunim me Zyrën e UN Women në Shqipëri, krijoi Observatorin për Femicidin, duke 
e pozicionuar Shqipërinë si vendin e parë në Ballkan (dhe ndër të paktët në Evropë) që ka ngritur një mekanizëm monitorimi 
për vrasjet me bazë gjinore ndaj grave dhe vajzave. Në dhjetor 2024 u publikua raporti i parë monitorues për vitet 2021–2023, 
i cili përmblodhi dhe analizoi në mënyrë sistematike të dhënat, identifikoi boshllëqet në përgjigjen institucionale ndaj këtij 
fenomeni dhe paraqiti një sërë rekomandimesh për institucionet shqiptare.1 

METODOLOGJIA

Gjetjet kryesore
Procesi i monitorimit institucional të vrasjeve të grave dhe 
vajzave të lidhura me gjininë vijoi edhe gjatë vitit 2024 dhe u 
konkretizua me një raport të përgatitur nga Avokati i Popullit, 
gjetjet kryesore të të cilit paraqiten në vijim.

“Femicidi” mbetet ende i papërkufizuar në Kodin Penal të 
Republikës së Shqipërisë. Klasifikimi për qëllime raportimi dhe 
analize nga Observatori për Femicidin vijon të bazohet në 
Kuadrin Statistikor të UNODC-UN Women2. Ndërsa raporti i parë 
i Observatorit u fokusua kryesisht tek vrasjet e grave dhe vajzave 
dhe identifikimi i femicideve, raporti i dytë zgjeron fushën 
analitike përtej femicidit. Analiza për vitin 2024 përfshin format e 
mëposhtme të dhunës ekstreme me bazë gjinore:

◦ Vrasjet e grave dhe vajzave, përfshirë ato që klasifikohen
si femicide

◦ Vrasjet e mbetura në tentativë
◦ Plagosjet e rënda me dashje
◦ Shkaktimin e vetëvrasjes

Ky kuadër i zgjeruar i monitorimit, mundëson identifikimin në 
kohë më të hershme të faktorëve të rrezikut për dhunë, si edhe 
të mangësive sistemike që paraprijnë përshkallëzimin e saj 
deri në pasoja fatale.

Analiza për vitin 2024 bazohet në një shqyrtim të gjithanshëm 
të të dhënave administrative dhe gjyqësore të siguruara nga 
Policia, prokuroritë, gjykatat, bashkitë dhe institucionet 
shëndetësore. Krahas analizës së informacionit dhe 
dokumentacionit, Observatori realizoi monitorimin e 
vazhdueshëm të seancave gjyqësore dhe një shqyrtim të 
detajuar të vendimeve gjyqësore, me qëllim kuptimin më të 
thelluar të trajtimit të çështjeve dhe arsyetimit gjyqësor. Të 
dhënat u verifikuan në mënyrë të kryqëzuar ndërmjet 
institucioneve për të garantuar saktësinë dhe plotësinë e tyre. 
Çdo rast u analizua individualisht përmes një qasjeje cilësore, 
me vëmendje të veçantë në identifikimin e motiveve të lidhura 
me gjininë. Kjo metodologji e strukturuar analitike i mundësoi 
Observatorit të vlerësojë si rrethanat specifike të secilit rast, 
ashtu edhe funksionimin e reagimit institucional.

Në vitin 2024, u analizuan 18 raste të 
dhunës ekstreme ndaj grave dhe vajzave:

Nga 5 vrasjet e regjistruara gjatë vitit 2024:
3 vrasje u klasifikuan si femicid (dy nga viktimat u vranë 

nga bashkëshortët e tyre, ndërsa një rast përfshinte vrasjen 
e një gruaje nga fqinji i saj).

Gjatë viteve 2021-2024 në Shqipëri u vranë gjithsej 37 gra 
dhe vajza, nga të cilat 27 raste u vlerësuan si femicide.

vrasja e grave dhe vajzave 
dhe femicidi nË shqipËri 2024

  https://www.avokatipopullit.gov.al/media/manager/website/reports/Draft%20Raporti%20per%20Femicidin%2004.12.2024.pdf

2. Analiza e vrasjeve të grave dhe vajzave në Shqipëri dhe identifikimi i rasteve të femicidit kryeht në përputhje me kuadrin statistikor për matjen e vrasjeve të grave dhe vajzave të lidhura me gjininë (që njihet edhe si &quot;femicid/feminicid), përgatitur nga Zyra e Kombeve të Bashkuara 
mbi Drogën dhe Krimin dhe Entiteti i Kombeve të Bashkuara për Barazinë Gjinore dhe Fuqizimin e Grave (UN Women). Dokumenti mund të gjendet në adresën: https://www.unodc.org/documents/data-and-analysis/statistics/Statistical_framework_femicide_2022.pdf

VITI 2024: ZGJERIMI I FUSHËS SË MONITORIMIT

Shkaktimi i Vetëvrasjes

Vrasjet e mbetura në tentative 
dhe plagosjet e rënda me dashje

DHUNA PARAPRAKE
Në 13 nga 18 rastet objekt shqyrtimi (72%), viktimat kishin 
përjetuar më parë dhunë nga autori, duke konfirmuar se 
dhuna vdekjeprurëse shpesh është përshkallëzim i abuzimit 
të njohur më parë. 

Në 5 raste, viktimat kishin kërkuar ndihmë nga policia. Asnjë 
nga viktimat nuk ishte nën masa aktive mbrojtjeje në 
momentin e krimit.

MOTIVET
Dhuna u nxiti kryesisht nga dëshira për kontroll, posedim, 
xhelozi, hakmarrje, konflikte familjare dhe norma të thella 
patriarkale. Disa raste u karakterizuan nga brutalitet ekstrem, 
duke përfshirë përdorimin e armëve të zjarrit, thikave, sendeve 
të forta dhe lëndëve djegëse. 

Çështjet e shëndetit mendor ishin të pranishme në disa raste, 
shpesh në kombinim me mungesën e ndërhyrjes së hershme 
institucionale.

PROFILI I AUTORËVE
Janë identifikuar 19 autorë, prej të cilëve 17 ishin burra/djem. 
Shtatë autorë kishin rekorde penale të mëparshme. Katër 
autorë rezultuan me problem të shëndetit mendor (tre të 
dokumentuara para kryerjes së krimit). 

Në tre raste, autorët humbën jetën menjëherë pas kryerjes së 
veprës penale. Në 14 raste, gjykatat vendosën masën “arrest 
në burg”për autorët.

NDIKIMI TE FËMIJËT
viktimat e krimeve ishin nëna të 33 fëmijëve, përfshirë 9 të 
mitur, tre prej fëmijëve të mitur humbën jetën pasi u vranë nga 
nëna e tyre para se ajo të kryente vetëvrasjen. Më shumë se 
gjysma e ngjarjeve (56%) ndodhën në zona rurale, duke 
nxjerrë në pah pasoja më të gjera sociale të dhunës ekstreme 
ndaj grave.

6 raste të vrasjes së mbetur në tentativë

Tre raste të plagosjes së rëndë me dashje përfshinin 
persona të afërt ose të njohur nga viktimat.

Këto raste tregojnë se rreziku për pasoja fatale shpesh 
përshkallëzohet brenda marrëdhënieve intime ose familjare.

Katër gra humbën jetën përmes vetëvrasjes, të lidhura 
me abuzim të gjatë nga partnerët e tyre. Të gjitha rastet e 

vetëvrasjes së shkaktuar zbuluan një histori të dokumentuar 
të ngjarjeve të mëparshme të dhunës.

Rrethanat dhe Pasojat e 
Dhunës Ekstreme ndaj Grave

Analiza nxjerr në pah dobësitë e vazhdueshme në 
identifikimin e hershëm të rreziqeve, zbatimin dhe 
monitorimin e masave mbrojtëse, si dhe koordinimin ndërmjet 
policisë, prokurorisë, gjykatave, shërbimeve shëndetësore dhe 
atyre sociale. Mungesa e njohjes së qartë ligjore të femicidit 
vazhdon të kufizojë njohjen formale të motiveve të lidhura me 
gjininë brenda procedurave gjyqësore. Në disa raste, dhuna 
paraprake ishte e njohur nga institucionet, megjithatë nuk 
ishin marrë masa aktive mbrojtjeje përpara ngjarjes.

Gjetjet nënvizojnë nevojën për:

◦ Forcimin e vlerësimit të hershëm të rrezikut dhe
monitorimit të rasteve.

◦ Përmirësimin e koordinimit ndërinstitucional.
◦ Forcimin e mekanizmave institucionalë dhe operacionalë

për të garantuar mbrojtje të plotë dhe mbështetje efektive 
ndaj të gjitha formave të dhunës ndaj grave dhe vajzave.

◦ Njohjen ligjore të femicidit si një vepër penale e veçantë.
◦ Integrimin e të dhënave mbi femicidin në statistikat

zyrtare, në përputhje me ICCS.

Zgjerimi i monitorimit duke përfshirë jo vetëm vrasjet dhe 
femicidet, por edhe tentativat për vrasje, plagosjet e rënda 
dhe vetëvrasjet e lidhura me dhunën, është thelbësor për 
identifikimin e hershëm të rrezikut, parandalimin e 
përshkallëzimit të dhunës dhe forcimin e reagimit 
institucional.

MANGËSITË INSTITUCIONALE

